
Doch nu wursch arscht schien, dos Pfar’ greg d’n Kater.

Ae Kater bei än Mänsch is all nett schlacht,

Doch ä Pfar’ find sich in dan Wahn garnett zuracht;



45
Drim mußt’n nu die Alle Pfar’ und Wong jetzt schiem,

Sinst wärnse untern freie Himmel gebliem.



     Bis ändlich nu nog lange Schtunne

Kame se nach Osterrod noch Untergang d’r Sunne.

Rasch wur nu a gleich ausgeschpannt,



50
Un Hillef war genung gleich bei der Hand.

In Schtall gebracht wur nu es Pfar’,

’s wack’lte orndig hin un har.



     In Ost’rrod ginnt’n se sich nett viel Ruh

Un rasch gings wieder hämwarts zu.



55
Gans traurig sog dos Pfar’ jetzt aus,

’s wollte auß’n Schtall nett raus,

Bis dasses schließlich mit Schlok, Schleeng[1]

Aendlich vor d’n Wong hingreng.



     Nu ging’s lus, und wie zum Schur



60
Ging es Pfar’ wie bei äner Leingfuhr.

Un do nu gerod Schicht war in Fabrik’n,

Su kame die Leit v’rbei mit Lach’n un Quik’n,

Viele kame gans nahnt har,

Besong sich deutlich dos schiene Pfar’, —



65
Un off ä Mol, rasch wie d’r Blitz,

Hung an jed’r Seit von Pfar äne Mitz,

Un Aener ruffte laut, wie Alles guckt:

„Dos arme Pfar, hot ä Faß v’rschluckt,

Satt’rsch dänn“ rufft’r, zu dan Annern gericht:



70
„Gans deitlich sein de Räf in Sicht!“



     Die off’n Wong, wos wollt’n die mach’n,

Sie mußt’n trotz Arger doch mit lach’n.




	↑ Schlok, Schleeng ＝ Schlag, Schläge.

